
GOUVÈNÈ CUOMO ANONSE GAYAN KONPETISYON ENÈJI PWÒP 76WEST LAN 
  
Yo Nonme Konpayi Skyven Technologies la ki Baze nan Dallas kòm Gayan Gran 
Pri 1 Milyon Dola - li pral Agrandi Biznis li nan Rejyon Southern Tier la; sa k ap 

Devlope Ekonomi Enèji Pwòp Rejyon Southern Tier la 
  

Konpetisyon an Konplemante Inisyativ “Southern Tier Soaring” – Ki se Plan 
Estratejik Rejyon an pou Jenere Kwasans Ekonomik ki Djanm Ansanm ak 

Devlopman Kominote a 
  
  

Jodi a, Gouvènè Andrew M. Cuomo te anonse sis konpayi gayan nan Konpetisyon Enèji 
Pwòp 76West lan (76West Clean Energy Competition) – ki se youn nan pi gwo 
konpetisyon nan peyi a ki santre sou sipòte ak devlope biznis enèji pwòp yo ak 
devlopman ekonomik. Yo te akòde Skyven Technologies, ki se yon konpayi chofaj ak 
enèji solèy ki soti Dallas, Texas, gran pri 1 milyon dola, epi li pral agrandi fonksyonnman 
l nan rejyon Southern Tier la. Konpetisyon an konplemante Inisyativ “Southern Tier 
Soaring” lan – ki se plan estrateji global rejyon an pou jenere kwasans ekonomik solid 
ansanm ak devlopman kominotè. 
  
“New York ap trase chemen an pou rès peyi a nan zafè biznis enèji pwòp k ap devlope 
yo epi konbat efè chanjman klimatik yo, epi elan sa a ap kontinye ak Konpetisyon 
76West la”, Gouvènè Cuomo te deklare. “Skyven Technologies ak rès gayan 
konpetisyon sa yo pral pote djòb ak kwasans ekonomik nan rejyon Southern Tier la ak 
pi lwen toujou, sa k ap asire New York rete alatèt nouvo ekonomi enèji pwòp la.” 
  
Yo te akòde 2.5 milyon dola ototal bay sis konpayi inovatè ki soti New York ak atravè 
tout Etazini. Gouvènè Adjwen Kathy Hochul te anonse gayan nan yon seremoni remiz 
dèpri ki te fèt nan sant vil Binghamton lan jodi a, epi te gen plis pase 100 fonksyonè, 
antreprenè ak lidè biznis lokal yo. Yo te nonme yon gayan 500,000 dola ak kat gayan 
250,000 nan evènman tou. 
  
Kòm youn nan kondisyon pou yo resevwa pri a, konpayi yo dwe swa demenaje vin nan 
rejyon Southern Tier la oswa tabli yon koneksyon avèk rejyon Southern Tier la, tankou 
pou aplike pou yon chèn apwovizyonman, devlopman travay avèk konpayi ki deja nan 
Southern Tier yo, oswa tabli lòt relasyon estratejik avèk antite Southern Tier yo kap 
ogmante kreyasyon richès epi kreye travay. Si konpayi yo deja nan Southern Tier, yo 
dwe angaje pou devlope sibstansyèlman biznis yo ak travay nan rejyon an. 



 

 

  
Gouvènè Adjwen an, Kathy Hochul, te deklare, “Yo te konsevwa konpetisyon 
76West la sou modèl konpetisyon plan biznis reyisi 43 North la, epi l ap yon lòt egzanp 
estrateji devlopman ekonomik kreyatif k ap estimile jèn konpayi nan endistri a yo 
kounye a ak alavni. Lè nou ofri prim ankourajman pou inovasyon enèji pwòp nan rejyon 
Southern Tier la atravè konpetisyon sa a se plis evidans ankò ki montre angajman 
Gouvènè Cuomo pran anvè kreyasyon plis djòb ak opòtinite ankò nan rejyon sa nan Eta 
a. Lè nou envesti nan enèji renouvlab ak lòt solisyon enèji pwòp ankò, sa ap garanti yon 
anviwonnman ki pi pwòp ak yon ekonomi ki pi solid pou jenerasyon Nouyòkè k ap vini 
an yo. Felisitasyon a tout gayan 76West k ap pote biznis yo ak teknoloji enèji pwòp vini 
nan rejyon Southern Tier la”. 
  
Gayan 76West yo se: 
  
Gayan gran pri 1 milyon dola 

 Skyven Technologies - Dallas, TX: yo itilize teknik chofaj ak enèji solèy 
pou redwi konsomasyon gaz fosil nan endistri agrikilti a ak lòt endistri yo 

  
Gayan pri 500,000 dola 

 SunTegra - Port Chester, NY (Mid-Hudson Valley): yo devlope pwodwi 
enèji solè yo entegre nan twati yo pou yo founi enèji pwòp ak yon apwòch 
altènatif a pano solèy òdinè yo 

  
Gayan pri 250,000 dola 

 Biological Energy - Spencer, NY (Southern Tier): yo founi teknoloji ki 
ogmante kapasite tretman dlo ize yo pandan y ap redwi itilizasyon enèji 

 EthosGen - Wilkes-Barre, PA: yo kaptire ak transfòme gaspiyaj chofaj pou 
yo pase a itilizasyon kouran elektrik ki rezistan ak renouvlab sou plas 

 SolarKal - New York, NY (Vil New York): yo founi yon sèvis entèmedyè 
pou ede biznis yo senplifye pwosesis pou yo pase a itilizasyon enèji solèy 
la yo 

 Visolis - Berkeley, CA: yo fabrike pwodwi chimik ki gen gran valè yo apati 
byomas olye de petwoleyòm, sa ki redwi emisyon gaz a efè sèr yo 

  
Yo te lanse dezyèm faz Konpetisyon 76West la an Desanm 2016 epi yo te resevwa 
aplikasyon ki soti toupatou nan mond lan, ki gen ladan Switzerland, South Africa ak 
Israel. Pami yo, yo te chwazi 15 semifinalis epi yo te patisipe nan yon sesyon maraton 
prezantasyon 11 Jiyè, nan inivèsite Alfred State College la. Jij yo te chwazi uit finalis, ki 
te prezante konpayi yo ba yon pano jij diferan 13 Jiyè a nan Corning, New York, kote yo 
te chwazi sis gayan yo. 
  
Anplis de anons gayan 76West la yo, Gouvènè Adjwen Hochul te rekonèt Binghamton 
paske li te premye vil nan rejyon Southern Tier la Oterite Rechèch ak Devopman Enèji 
Eta New York la (New York State Energy Research and Development Authority, 
NYSERDA) te deziyen kòm yon Kominote ki Itilize Enèji Pwòp (Clean Energy 



 

 

Community). Inisyativ Kominote ki itilize Enèji Pwòp yo rekonèt minisipalite ki konplete 
kat nan 10 mezi anvè enèji pwòp ki gen gwo enpak yo. Pou l gen deziyasyon sa a, 
Binghamton te ranplase tout poto limyè lari nan vil la yo ak teknoloji enèji efikas dyòd 
liminèz (LED), yo te enstale yon estasyon pou chaje machin elektrik, yo te konplete 
fòmasyon sou aplikasyon kòd enèji yo, epi yo te rasyonalize pwosesis apwobasyon pou 
pwojè enèjis solèy lokal yo. Vil la elijib kounye a pou l aplike pou 250,000 dola nan 
sibvansyon pou finanse plis pwojè enèji pwòp ankò. 
  
NYSERDA admisitre Konpetisyon 76West la ki sipòte Estanda Enèji Pwòp (Clean 
Energy Standard) New York la k ap trase chemen an pou rès peyi a, sa ki pral asire 50 
pousan elektrisite eta itilize soti nan enèji renouvlab avan 2030, nan kad Refòm Vizyon 
Enèji (Reforming the Energy Vision, REV) global, ki se yon estrateji pou konstwi yon 
sistèm enèji ki pi pwòp, pi rezistan, ak pi abòdab pou tout Nouyòkè. 76West lan 
ankouraje devlopman ekonomik ak lidèchip nan sektè teknoloji pwòp yo ak agrandi 
espri antreprenarya inovatif nan rejyon Southern Tier la. 
  
Prezidan Enèji ak Finans (Energy and Finance) Eta New York la, Richard 
Kauffman, te di, “Nou kontan anpil pou nou wè anpil antreprenè ak diferan tip jèn 
konpayi k ap patisipe nan Konpetisyon 76West la epi ki enterese rejwenn kominote 
solid nan rejyon Southern Tier la. Anba Gouvènè Cuomo, tout Nouyòkè sp gen chans 
benefisye de teknoloji pwòp sa yo k ap devlope a epi k ap pral disponib sou mache a, 
epi mwen atann pou gade gayan Konpetisyon 76West devlope epi ede New York 
konstwi yon sistèm enèji pwòp, rezistan ak abòdab”. 
  
Alicia Barton, Prezidant ak Direktris Egzekitif Jeneral NYSERDA, te deklare, 
“Konpetisyon 76West la ajoute sou angajman Gouvènè Cuomo anvè rejyon Southern 
Tier la lè nou sipòte yon kominote ki gen espri antreprenarya ki entegral pou ekonomi 
pwòp New York la k ap fleri a. Mwen felisite tout finalis yo sou siksè yo nan konpetisyon 
sa a epi mwen atann pou m wè yo chak kontinye devlope nan rejyon Southern Tier la”. 
  
Sa a dezyèm ane 76West la ap fèt, se yon konpetisyon 20 milyon dola ak pwogram sipò 
NYSERDA ap jere ki pral fonksyone yon fwa pa ane soti 2016 rive a 2019. Chak ane 
aplikan yo pral antre an konpetisyon pou yon gran pri 1 milyon dola, yon prim 500,000 
dola ak kat prim 250,000 dola. An total, 76West ap bay 10 milyon dola nan pri ak 10 
milyon dola pou sipòte biznis, maketing ak administrasyon grasa Inisyativ Rejyonal Kont 
Gaz a Efè Sèr yo (Regional Greenhouse Gas Initiative) ak Fon Enèji Pwòp la (Clean 
Energy Fund). 
  
Sis gayan yo ki soti nan premye faz la yo te anonse an Novanm dènye a, yo te deja 
entegre yo nan rejyon Southern Tier la, yo te kolekte 20 milyon dola nan fon kapital 
prive pou kwasans alavni, epi kreye nouvo djòb. 
  
Eta New York la te fè envestisman konsiderab nan rejyon Southern Tier la pou atire yon 
mendèv konpetan, devlope biznis ak estimile inovasyon. Li te deja gen konpayi ki lidè 
nan peyi a ak inivèsite ki ap estimile inovasyon ak mennen rechèch onivo global. 
Kounye a, avèk sis nouvo gayan 76West New York la yo, rejyon Southern Tier la ap vin 
tounen byen rapid, yon rejyon lidè pou devlopman teknoloji pwòp ak yon modèl pou lòt 
rejyon yo atravè tout eta ak peyi a. 
  



 

 

Tom Tranter, ki se Ko-Prezidan Konsèy Devlopman Ekonomik Rejyonal Southern 
Tier lan (Southern Tier Regional Economic Development Council), Prezidan ak 
PDG Corning Enterprises ak Harvey Stenger, Prezidan Binghamton University, te 
deklare, “76West ap ede rejyon Southern Tier la monte pi wo lè li atire antreprenè 
premye plan pou yo vini nan sektè enèji pwòp la ak kreyasyon djòb nan rejyon an. Efò a 
ap ajoute elan nan efò revitalizasyon k ap kontinye fèt nan rejyon nou an. Mèsi 
Gouvènè Cuomo, NYSERDA ak tout patnè gouvènman nou an yo paske yo ap mete 
konpetisyon sa ki ap kreye bon jan opòtinite a sou pye pou rejyon Southern Tier la”. 
  
Ko-Prezidan Konsèy Devlopman Ekonomik Rejyonal Rejyon Lwès New York lan 
(Western New York Regional Economic Development Council) e Prezidan 
SolEpoxy Inc., Jeff Belt, te deklare, “Sa fè nou kontan anpil pou nou wè wòl 
antreprenè yo ap jwe nan devlopman sektè enèji pwòp Eta New York la. Mwen felisite 
gayan Konpetisyon 76West ki konnen kisa konstriksyon yon sistèm enèji pwòp, 
rezistan, ak abòdab alavni yo mande”. 
  
Ko-Prezidan Konsèy Devlopman Ekonomik Rejyonal Rejyon Lwès New York lan 
epi Prezidan State University of New York nan Fredonia, Dr. Virginia Horvath, te 
deklare, “76West founi finansman pou moun pran anpil nan ide briyan yo ap devlope 
nan enstitisyon akademik yo pou fè yo pwogrese anvè pwochèn etap la. Konpetisyon 
teknoloji pwòp la ap kenbe kèk nan etidyan ki pi briyan k ap viv ak travay nan eta nou 
an yo, sa k ap travay anvè angajman pou atenn objektif enèji pwòp li a”. 
  
Senatè Eta a, Fred Akshar, te di, “Mwen ta renmen felisite tout finalis ak gayan 
Konpetisyon Enèji Pwòp 76West yo, espesyalman finalis Biological Energy nan rejyon 
Southern Tier nou an. Rejyon nou an bezwen devlopman ekonomik, kwasans djòb ak 
enèji pwòp - epi se egzakteman sa Konpetisyon Enèji Pwòp 76West la ak rejyon 
‘Southern Tier Soaring’ la ap travay pou yo akonpli. Mwen aplodi tout moun k ap travay 
di yo epi mwen trè enpresyone de atansyon ak inovasyon moun nan gran eta sa yo 
genyen”. 
  
Manm Asanble Donna Lupardo te di, “Inovasyon te toujou enpòtan anpil pou 
devlopman ekonomik nan rejyon Southern Tier la. Konpetisyon 76West la ap kontinye 
tradisyon sa a lè li ede devlope sektè enèji pwòp la nan eta nou an epi ajoute sou efò 
revitalizasyon k ap kontinye fèt nan rejyon nou an. Mwen atann pou m wè rezilta pozitif 
76West la kontinye pwodwi atravè New York”. 
  
Akselere “Southern Tier Soaring” 
Anons jodi a vin konplemante pwojè “Southern Tier Soaring”, ki se plan direktè global 
rejyon an pou jenere kwasans ekonomik ki djanm ansanm ak devlòpman kominote a. 
Eta New York te deja envesti plis pase 4.6 milya dola nan rejyon an depi 2012 pou jete 
baz travay pou plan an – ki ap atire yon mendèv ki talantye, devlope biznis epi atire 
inovasyon. Jounen jodi a, chomaj atravè eta a desann nan pi ba nivo li depi avan Gwo 
Resesyon an; enpo sou revni pèsonèl ak antrepriz yo bese; epi biznis yo ap chwazi zòn 
tankou rejyon Southern Tier la, kòm yon destinasyon kote pou yo devlope ak envesti. 
  
Kounye a, rejyon an ap akselere “Southern Tier Soaring” ak yon envestisman 500 
milyon dola atravè Inisyativ Revitalizasyon Rejyon Nò Eta a (Upstate Revitalization 
Initiative) New York lan, ki te anonse pa Gouvènè Cuomo an Desanm 2015. 



 

 

Envestisman 500 milyon dola eta a ap ensite biznis prive yo envesti plis pase 2.5 milya 
dola – e plan rejyon an, jan li soumèt la gen pwojè pou plis pase 10,200 nouvo djòb. 
Gen plis enfòmasyon ki disponib isit la. 
  
Si ou vle jwenn plis enfòmasyon sou REV, ansanm ak envestisman 5 milya dola 
Gouvènè an nan teknoloji enèji pwòp ak nan inovasyon, tanpri vizite sitwèb 
www.ny.gov/REV4NY epi swiv nou nan @Rev4NY. 

